
Uunga siunnersuut: Nalunaaquttap aalajangersarnegarnera pillugu Inatsisartut inatsisaata
allanngortinnegarneranik Inatsisartut inatsisaat (Nalunaaquttat ingerlaqgatigiiffiannut allamut
ikaarsaarneq, aasaanerani nalunaaquttap atorunnaarsinneqarnera).

(Siumut gruppi)

Siullermeernegarnera

Naleggamiit Siumut Gruppi qutsaviginiarparput maanna siunnersuutaannut.

Naleggamiit aamma qularinngilarput ullumikkut siunnersuut suliarineranut kukkusumanermut
annertuumut nassuerutiginninneq pisariagarsimassasoq. Taamaasiornissinnut Naleqgamiit

nersualaarniarpatsigit.
Kukkussutigisimasat nassuerutigisinnaanerat annernartuunngilaqg.

Naleggami ukiakkut 2022 Inatsisartut ataatsimiinnerani, immikkoortoq 17 samminerani, ersarissumik
saggqummiivugut ganoq ajoqutaatigissanersoq, Danmarkimut ganikkusunneq aaliangiisoralugu
nalunaaqutaq UTC -2 atornissaanut aaliangiineq.

Akerlianik innersuussigalugarpugut misissuinerit takutitaat aallaavigalugit UTC -3 atorlugu, aammalu
aasaanerani/ukiaanerani nalunaaquttap nikisittarnera unitsinnissaa. Tamanna maanna

siunnersuutiginegarpoq.

Naleggamiit maluginiarsimavarput UKA2022/17 suliarinerani amerlanerussuteqartut sulisitsisut,
timmisartortitseqgatigiiffik aammalu Danmarkimi qanikkusutatik aaliangiinermi aallaavigisimagaat. Naak
paasissutissat annerusumik nikinngikkaluartut, pingaarpoq siunnersuummut isummernerput

tunngavilersussallugu.

Inuit Peqqissusaat

Siusinnerusukkut misissuinerit takutinnikuuaat kraeft-ernissaq ilimanarnerusarneranut ulorianaat?,
nalunaaqutarisassarinngisaq kitaaniiffianiikkaanni. lviangikkut kraefterneq taamatuttaaq misissuinerit?

takutippaat.

Nunatsinni kraeftimut akiuineq Naleggamiit pingaartipparput, tupigisimavarpullu misissuinerit
takutereeraat nalunaaqutarisassarinngisamut taamatut inissiineq, kraeftegarnissamut ulorianaatit

annertusarnegarnerat.
Kraeft akiorniaraanni, Nalunaaqutaq INUIAAT KALAALLIT aallaavigalugit inissittariagalerpog.
Imminut toquttarneq

Naleggamiit misissuinerit arlagartut nunasiaataanerup kingunerisaanik imminortarnerup
annertunerusarnera® maluginiarnikuuarput. Kinaassusegannginneq, neriuutegannginneq

siunertagannginnerullu kingunerisaanik imminortarnerit amerlanerusarlutik®.

Taamaammat pimoorussinerput kinaassusegalernissatsinnut Naalangaaffinngornissatsinnullu

qularineqarunanngilag.

Nalunaaqutarli aamma sunniuteqarpog. Tupigisimavarpullu Ukiakkut 2022 immikkoortoq 17 samminerani,
imminut toquttarneq aammalu nalunaaqutap inissinnerlutap kitaani inissisimanermi imminortarnerit
annertunerusarnerannut misissuinerit innersuussagut soqutiginagit, Danmarkimut ataniarneq ganoq
aqutsisuutigisimanersoq.

Misissuineq nutaaneq 2023-mi sagqummersoq® aamma ersarissumik takutippaa, nalunaaqutap

inissinnerlunneqartilluni imminut toquttarnerit amerlanerusut pisarnerat.

Imminut toquttarneq akiorniaraanni, Nalunaaqutaqg INUIAAT KALAALLIT aallaavigalugit inissittariagalerpoq.
Aningaasarsiorneq

Kingullermik Danmarkimut ataniarnerup aqqanik nuannaarlutik, innuttaasut peqqgissusaat soqutiginagu

aningaasarsiorneq pingaarnerutillugu aalingiineq pivoq.

Naleqgamiit maluginiarparput pisortat suliffiuteqarfiutaat maalaarutigisaat akisunerusumik
ingerlatsinermik kingunegarsinnaasog. Innuttaasut peqqissusaat kingulliullugu, sinneqartornissartik

pingaarnerutillugu pingaarnersiuineq ersarik.

Taamaattoq allatut periarfissanik ammaassinissaa taakkartuutigerusupparput Naleqgamiit.
Tassami Kalaallit Nunaat 1985-imi EF-imiit aningaluarnikuulluni, suli Danmarkimut pituttorneq ilutigalugu,

suli allanngortoganngilag.
Maanna periarfissagalerpugut kitaa niueqgatiginissaanik pimoorussinerusinnaalluta.

Unneqqarillutami tamatta nassuerutigisariagarparput, pisortat suliffiutaat namminersortullu
ajornannginnerunera ilutigalugu, akisunersiorlutik Danmarkimut niuertuaannarnerat. Nalunaaqutarlu
nikisinnegassappat tusarniutaat malillugit, periarfissat nutaat pilersinnegarsinnaanerat

ataasinnguamilluunniit oqgariartuutiginngilaat.

Suliffik ataaseq assersuutigissavara. Air Greenland A/S. Ukiut gassit Danmark aallaavigalugu Kunuunnguag,
Norsag maannalu Tuukkaqg nunatsinnut angalasarnikuuppat? Angalaneq akikilliva?

Mittarfissualiorpugut, nunatsinnullu timmisartoq sulisuilu nuutsikkumanngikkaat.

Mittarfissualiorpugut, ersarissumik naatsorsuutaalluni angalasussat amerlanerit, Danmark nunattalu
akornani timmisarneq naatsorsuutigineqartoq Island agqusaartalissagaat. Sooq taava Air Greenland

Danmark aallaavigalugu eqgarsarnera aqutsisuussava?

Naleggamiit maluginiarparput nunarsuarmi timmisartortitseqatigiiffiit anginersaat, United, nunatsinnut
timmisalernissaat. llaa ilumut innuttaasunut pitsaanerunngila kitaanut sanilerisagut giviarlugit, nioqqutissat

akikillinissaa angalanerlu akikinnerusoq ujartulerlugu?

Qanorluunniimmi akisutigileraluarpat Danmarkimut ataniartut aqqutissaminnik pilersitsisaggaarput.
Ullumikkullu takornarialerineq akikinneq Europamiit ujartorneqanngitsoq nalunngereerparput.

Angallannerup aqqutai taakku nikinnavianngillat.

Amerika avannarleq nalunaaqutatigut qanillillugu periarfissat ujartorneqarsinnaanerat,
anginaasarsiorfiusinnaasut inerisarusukkaanni, nunap inuinut iluaqutissaa ujartornegarnissaa

kissaatigaarput.
Niuernikkut ineriartortitsiniarutta, Nalunaaqutaq INUIAAT KALAALLIT aallaavigalugit inissittariagalerpog.

Paasissutissallu tamakkiisut pigineqareermata, Naleggamiit innersuupparput una siunnersuut isikkumisut

akuersissutiginegassasoq.

Siunnersuummilu atuutilernissaa 27. Oktober 2024 angumeriniarlugu, Inatsisartut Siulittaasoqarfiat
sulingasuarnissaanik kaammattorusuppagut, aporfilersorneqarani aappassaanneerinninneq
pingajussaarinninnerlu piaarnerpaamik pinissaat suliareqqullugit.

INUIAAT KALAALLIT pillugit sulingasuarsinnaaneq takutitsigu.

Qujanaq

Pele Broberg



